
余頃年多愁多病，客之常在座者，熟餘生平好訪求桑梓間故事，則爭語往跡近聞以相娛，

間出一二驚奇誕怪者以助笑，至可裨益地方與夫考訂載籍者，亦往往有之。余憖置於耳，

不忍遽忘於心，時命侍者筆諸赫唬，然什不能一二也。既成帙，因命之曰《客座贅語》。

贅之為言屬也，又會也，屬而會之，俾勿遺佚，余之於此義若有合焉。或曰：「秦漢間

語人之所賤簡者曰『贅婿』，老子語物之或惡者曰『餘食贅行』，莊周氏語疾之當決去

者曰『附贅縣疣』，子之為此語也，又多乎哉！」余隱几㗳然，無以應也。姑籍而存之，

以供覆瓿。

萬曆丁巳夏五遁園居士書

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

